
Áki Bertholdsen

Gongst sum ætlað, verða øll 
tey trý sjúkrahúsini í Før­
oyum løgd undir eina felags 
leiðslu á nýggjárinum.

Arbeiðsbólkurin, sum 
nú hevur gjørt eitt tilmæli 
um, hvussu føroyska heilsu­
merkið skal mennast í 
framtíðini, heldur, at tað 
einasta rætta er at ein einsa­
mallur stjóri verður sett at 
hava ábyrgdina av øllum 
virkseminum í sjúkrahús­
verkinum. 

Men hesin stjórin eigur at 

hava varastjórar afturat sær, 
sum skulu stuðla honum á 
økjum, hann ikki hevur so 
gott innlit í, og samstundis 
skulu teir tryggja, at øll trý 
sjúkrahúsini hava eina dag­
liga leiðslu.

Arbeiðsbólkurin sigur, 
at ovasti stjórin fyri heilsu­
verkið skal hava skyldu 
til at tryggja at virksemið 
á teimum trimum sjúkra­
húsunum verður samskipað 
við tí endamáli at gagnnýta 
arbeiðsorku og hentleikar á 
teimum trimum sjúkrahús­
unum sum best.

Samstundis skal upp­
gávubýtið ímillum tey trý 
sjúkrahúsini skerast út í 
papp.

Men verður tað neyðugt, 
kunnu politikarar leggja upp 
í fyri at tryggja, at virksemið 
á øllum trimum sjúkrahús­
unum verður nøktandi.

Men samstundis skal for-
stjórin í heilsuverkininum 
gera eina felags skipan fyri 
alt tað føroyska sjúkrahús­
verkið, har tað bara skal 
vera neyðugt hjá einum 
kommunulækna at senda 
eina ávísing til sjúkrahús­

verkið, sum síðani ger av, 
hvat sjúkrahús, sjúklingurin 
skal sendast til. 

Hetta er í hvussu so er tað, 
sum stendur í tilmælinum.

Men sum  tað sæst í hin­
um greinunum her á síð­
unum, verður tað ongin 
dansur á rósum hjá Sirið 
Stenberg, landsstýriskvinnu 
í heilsumálum, at fáa hetta 
sett í verk.

Onkur av umboðunum 
hjá samgonguni, sum hevur 
verið við í arbeiðnum, sig­
ur nevniliga, at hetta er 
slett ikki tað, tey eru samd 

um, og harafturat eru tað 
fleiri limir í samgonguni, 
bæði løgtingslimir og lands­
stýrisfólk, sum ikki taka 
undir við at seta eina for­
stjóra fyri alt heilsuverkið.

Vit hava fingið orðið á øll 
umboðini hjá samgonguni í 
útjaðaranum, uttan Akseli V. 
Johannesen, løgmanni.

Men Henrik Old hevur 
ongar viðmerkingar í løtuni, 
tí hann hevur ikki havt 
umstøður at lesa tilmælið.

Eg havi 
onga 
avgjørda 
meining

– Eg havi ikki nakra 
avgjørda meining um, 
hvussu heilsuverkið 
skal skipast.

Tað sigur Bjarni 
Hammer, tvøramaður 
og tingmaður fyri 
Javnaðarflokkin.

Hinvegin fegnast 
hann um, at ein partur 
av nýggju menningar­
ætlanini er, at meiri 
virksemi skal vera á 
smáu sjúkrahúsunum.

Samstundis er hann 
sannførdur um, at tey 
smáu sjúkrahúsini 
mugu hava hava eina 
leiðslu, tí at fjarstýra 
heilsuverkinum, fer 
ikki at føra nakað gott 
við sær.

– Fjarleiðsla riggar 
ikki, og tí mugu eisini 
tey smáu sjúkrahúsini 
hava eina leiðslu, sum 
skulu hava eitt ávíst 
ræði á játtanini til 
sjúkrahúsini, sigur 
Bjarni Hammer.

– So leingi, vit ikki 
hava fast samband, 
skal Suðuroyar Sjúkra­
hús mennast, tað er 
ongin ivi. Men tá ið 
undirsjóvartunnilin 
er komin, eru umstøð­
urnar at samskipa 
heilsuverkið nógv 
betri, leggur hann aft­
urat.w

HEILSUSTJÓRI

ØLL TRÝ SJÚKRA­
HÚSINI SKULU 
UNDIR EIN HATT
Ein stjóri skal setast við tí endamáli at býta viðgerðirnar sundur ímillum tey trý sjúkrahúsini


